
ᓈᓴᐅᓯᕆᓂᕐᒥᑦ ᐊᑭᓕᖅᑕᐅᔾᔪᑎᓂᑦ

ᖃᓄᖅ ᑳᒃᑯᐊ WSCC-ᑯᑦ ᓈᓴᐃᓲᖑᕙᑦ ᐊᑭᓕᖅᑕᐅᔾᔪᑎᒻᒪ ᐊᑭᖓᓂ?
ᐃᖅᑲᓇᐃᔭᖅᑎᐅᒍᕕᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᕐᒧᑦ ᐊᑭᓕᖅᑕᐅᔪᒪᔾᔪᑎᑖᖅᓯᒪᒍᕕᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ (WSCC), ᐱᒍᓐᓇᖅᑐᑎᑦ ᓇᓕᐊᓐᓂᑐᐃᓐᓇᖅ ᑕᒪᐃᑎᒍᑦ ᐱᒡᒐᓂᕐᒧᑦ ᐅᕝᕙᓘᓐᓃᑦ 
ᐃᓚᖓᓂ ᐱᒡᒐᓂᕐᒧᑦ ᐊᑭᓕᖅᑕᐅᔾᔪᑎᓂᑦ ᐊᑭᓕᖅᑕᐅᓗᑎᑦ. ᐊᑭᓕᖅᑕᐅᔾᔪᑎᑎᑦ ᐊᑭᓕᐅᑎᖏᑦ ᓈᓴᖅᑕᐅᓲᑦ ᐱᔾᔪᑎᖃᖅᖢᑎᒃ 
ᖃᓄᐃᑦᑐᒥᑦ ᐃᖅᑲᓇᐃᔭᖅᑎᐅᖕᒪᖔᖅᐱᑦ, ᐊᑭᓕᖅᑕᐅᓂᕆᔭᑎᑦ ᐃᖅᑲᓇᐃᔭᕐᕕᖕᓂᑦ, ᐊᒻᒪᓗ ᐃᖅᑲᓇᐃᔮᖅᐱᑦ ᐅᓪᓗᖏᓐᓂᒃ.

ᐃᖅᑲᓇᐃᔮᖅᐱᑦ ᖃᓄᐃᑦᑑᓂᖓ
ᐅᓪᓗᓕᒫᖅ ᐅᕝᕙᓘᓐᓃᑦ ᐃᓕᓯᒪᐃᓐᓇᖅᑐᑦ 
ᐃᖅᑲᓇᐃᔭᖅᑏᑦ
ᐃᓱᒪᒋᔭᐅᕗᑎᑦ ᐅᓪᓗᓕᒫᖅ ᐃᖅᑲᓇᐃᔭᖅᑎᐅᓪᓗᑎ 
ᐃᖅᑲᓇᐃᔮᕆᔭᐃᑦ ᐃᓱᓕᕝᕕᒃᓴᒥᑦ ᐅᓪᓗᖃᙱᑉᐸᑦ, ᐅᕝᕙᓘᓐᓃᑦ 
ᑕᐃᑲᓂᔅᓴᐃᓐᓇᖅ ᐃᖅᑲᓇᐃᔮᒦᓐᓂᕈᕕᑦ ᐊᕐᕌᒍᓕᒫᖅ 
ᐅᖓᑖᓄᑦ ᓄᖅᑲᖓᓚᐅᕐᓇᑎᑦ (ᓲᕐᓗ, ᓄᖅᑲᖅᑎᑕᐅᖏᑦᑐᑎᑦ, 
ᑐᓂᔭᐅᓯᒪᙱᑦᑐᑎᑦ ᓇᓗᓇᐃᒃᑯᑕᕐᒥᑦ ᐃᖅᑲᓇᐃᔭᓚᐅᕐᓂᕐᓄᑦ).

ᑭᓱᒥᑦ ᑖᒃᑯᐊ WSCC ᐱᒋᐊᖃᖅᑎᖏᑦ ᐃᓕᖕᓂᑦ
ᓈᓴᑦᑎᐊᕈᒪᓪᓗᑎᒍᑦ ᑕᒻᒪᖅᓯᒪᙱᑦᑐᒥᑦ ᐊᑭᓕᖅᑕᐅᔾᔪᑎᑎᑦ 
ᑮᓇᐅᔾᔭᒃᓴᕐᓂᕐᒧᑦ, ᒪᑯᐊ ᐱᒋᐊᖃᖅᑕᕗᑦ:
•	ᐃᖅᑲᓇᐃᔮᖅᐱᑦ ᐅᓪᓗᖏᑦ, 
•	ᐃᑲᕐᕋᑦ ᐃᖅᑲᓇᐃᔭᓚᐅᖅᑕᑎᑦ ᖃᐅᑕᒫᑦ, ᐊᒻᒪᓗ
•	ᐊᑦᑎᖕᓂᖅᐹᒥᑦ ᒪᕐᕉᖕᓂᑦ ᐊᑭᓕᖅᑕᐅᔾᔪᑎᒋᓚᐅᖅᑕᕕᑦ 
ᓇᓕᖅᑲᖏᓐᓂᒃ ᑮᓇᐅᔾᔭᒃᓵᑎᑦ ᑐᑭᓯᒋᐊᕈᑎᒃᓴᖏᓐᓄᑦ.

ᑕᒪᓐᓇ ᑐᑭᓯᒋᐊᕈᑎᒃᓴᑦ ᐃᓕᐅᕋᖅᑕᐅᓲᑦ ᑕᒡᕗᖓ WSCC 
ᑮᓇᐅᔾᔭᒃᓵᓄᑦ ᓈᓴᐃᓯᕆᔾᔪᑎᒥᑦ ᐃᒡᕕᑦ ᐊᑭᓕᖅᑕᐅᔪᒪᔾᔪᑎᖓᑕ 
ᑎᑎᖅᑲᖏᓐᓄᑦ ᐊᕐᕌᒍᓕᒫᒧᑦ ᐊᒻᒪᓗ ᐋᖅᑭᒃᓱᐃᓕᓲᑦ ᖃᐅᑕᒫᑦ 
ᐊᑭᓕᖅᑕᐅᔪᒪᔾᔪᑎᓂᑦ ᐊᑭᓂᖓ ᓇᓕᒧᒃᑐᒥᑦ ᑖᒃᑯᓂᖓᔅᓴᐃᓐᓇᖅ 
ᐅᓪᓗᕐᓂᑦ ᐃᖅᑲᓇᐃᔭᕐᕕᒋᓪᓗᐊᓚᐅᖅᑕᕐᓂᒃ ᐱᒍᓐᓇᓚᐅᕈᕕᑦ.

ᑕᐃᒪᐃᓕᖓᓐᓂᐊᖅᐸᑦ ᐃᖅᑲᓇᐃᔭᖅᑎᑕᐅᓐᓂᕈᕕᑦ ᐅᓪᓗᓕᒫᒧᑦ 
ᑭᓯᐊᓂ ᐃᖅᑲᓇᐃᔭᐃᓐᓇᓚᐅᙱᒃᑯᕕᑦ ᐅᓪᓗᓕᒫᒧᑦ ᐃᑲᕐᕋᓂᑦ 
ᑮᓇᐅᔭᓕᐊᑎᑦ ᐋᖅᑭᒃᑕᐅᕙᒌᑐᐃᓐᓇᕆᐊᓖᑦ ᑐᙵᕕᖃᕐᓗᑎᒃ 
ᑐᑭᓯᒋᐊᕈᑎᒃᓴᓂᑦ ᐊᑐᐃᓐᓇᐅᔪᓂᑦ ᐊᑭᓕᖅᑕᐅᔾᔪᑎᒋᓚᐅᖅᑕᕕᑦ 
ᓇᓕᖅᑲᖏᓐᓂᒃ ᐊᒻᒪᓗ ᐅᓪᓗᖏᓐᓂᒃ. ᑕᒪᓐᓇ 
ᖃᐅᔨᒪᑦᑎᐊᕆᐊᕈᑕᐅᕗᖅ ᑮᓇᐅᔭᓕᐊᑎᑦ ᑐᙵᕕᒋᔭᐅᓗᑎᑦ 
ᐃᒡᕕᑦ ᐃᖅᑲᓇᐃᔭᓪᓗᐊᖃᑦᑕᖅᑕᖏᓐᓂᒃ.

ᐊᕐᕌᒍ ᐃᓗᐊᓂ ᐃᓚᐃᓐᓇᖓᓂ ᐃᖅᑲᓇᐃᔭᖅᑏᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ 
ᐊᕐᕌᒍᓕᒫᖅ ᑐᖔᓂ
ᐃᓱᒪᒋᔭᐅᕗᑎᑦ ᐊᕐᕌᒍ ᐃᓗᐊᓂ ᐃᓚᐃᓐᓇᖓᓂ 
ᐅᕝᕙᓘᓐᓃᑦ ᐃᓕᓯᒪᐃᓐᓇᖏᑦᑐᖅ ᐃᖅᑲᓇᐃᔭᖅᑎ 
ᐃᖅᑲᓇᐃᔭᖃᑦᑕᕈᕕᑦ ᐊᒥᓱᒐᓚᖕᓄᑦ ᑕᖅᑭᓄᑦ ᐊᕐᕌᒍᑕᒫᑦ ᐊᒻᒪᓗ 
ᓄᖅᑲᖅᑎᑕᐅᕙᒃᑯᕕᑦ ᐱᓕᕆᐊᑎᑦ ᐱᔭᕇᖅᑎᓪᓗᒋᑦ, ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑖᕆᔭᐅᓐᓂᕈᕕᑦ ᐊᕐᕌᒍᓕᒫᖅ ᑐᖔᓂ. 

ᑖᒃᑯᐊ WSCC ᐱᒋᐊᖃᕙᖅᑐᑦ ᓈᓴᐅᓯᕆᓗᑎᑦ ᐃᒡᕕᑦ 
ᐊᑭᓕᖅᑕᐅᔾᔪᑎᖏᑕ ᐊᑭᖓᓂ ᑕᐃᒫᔅᓴᐃᓐᓇᖅ ᓈᓴᐃᕙᖕᒪᑕ 
ᐅᓪᓗᓕᒫᖅ ᐃᓕᓯᒪᐃᓐᓇᖅᑐᒧᑦ ᐃᖅᑲᓇᐃᔭᖅᑎᒥᑦ. ᑭᓯᐊᓂ, 
ᐃᖅᑲᓇᐃᔮᕐᓄᑦ ᐅᑎᖅᓯᒪᙱᒃᑯᕕᑦ ᐊᕐᕌᒍ ᐃᓗᐊᓂ 
ᖃᖓᐅᓂᖓ ᐅᕝᕙᓘᓐᓃᑦ ᑳᓐᑐᓛᒃ ᐃᓱᓕᕝᕕᒃᓴᖓ ᐅᓪᓗᖓᓂ, 
ᐊᑭᓕᖅᑕᐅᔾᔪᑎᑎᑦ ᐊᑭᖓ ᓈᓴᖅᑕᐅᒃᑲᓐᓂᕋᔭᖅᑐᖅ ᑐᕌᖓᓗᓂ 
ᑮᓇᐅᔭᓕᐊᕆᓪᓗᐊᖅᑕᕐᓂᒃ ᐊᕐᕌᒍᒥᑦ ᑕᐃᒫᔅᓴᐃᓐᓇᖅ ᐱᓕᕆᓂᕐᒧᑦ.

ᑭᓱᒥᑦ ᑖᒃᑯᐊ WSCC ᐱᒋᐊᖃᖅᑎᖏᑦ ᐃᓕᖕᓂᑦ
ᖃᐅᔨᓇᓱᓐᓂᕐᒧᑦ ᑭᓱᓂᑦ ᑐᓂᕐᕈᓯᐊᕈᓐᓇᕐᒪᖔᖅᐱᑦ, 
ᓇᓪᓕᐅᒃᑯᒫᓄᑦ ᐊᐅᓚᑦᑎᔨ ᐅᕝᕙᓘᓐᓃᑦ ᐋᔩᑎᑦᑎᔨ ᒪᑯᓂᖓ 
ᑐᒃᓯᕋᑐᐃᓐᓇᕆᐊᓕᒃ ᐃᓕᖕᓂᑦ:
•	T4 ᓇᓕᖅᑲᖏᓐᓂᒃ ᐃᖅᑲᓇᐃᔭᕐᕕᒋᓚᐅᖅᑕᓕᒫᓐᓂᑦ ᐊᕐᕌᒍᓂᑦ 
ᐱᖓᓱᓂᑦ,

•	ᐃᖅᑲᓇᐃᔭᙱᑦᑐᖅᓯᐅᑏᑦ ᓇᓪᓕᐅᒃᑯᒫᖏᑦ ᑮᓇᐅᔭᓕᐊᑎᑦ, 
ᐊᒻᒪᓗ

•	ᓇᓗᓇᐃᑯᑕᑎᑦ ᐃᖅᑲᓇᐃᔭᕐᓂᕐᒧᑦ.

ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᕿᒥᕐᕈᔭᐅᓯᒪᓕᖅᐸᑕ, ᐊᑭᓕᖅᑕᐅᔾᔪᑎᑦ 
ᐊᑭᖓ ᐋᖅᑭᒋᐊᖅᑕᐅᒐᔭᖅᑐᖅ ᑐᙵᕕᖃᕐᓗᑎᑦ ᑮᓇᐅᔭᓕᐊᕐᓂᑦ 
ᑭᒡᒐᖅᑐᐃᓂᖅᐹᖑᔪᑦ ᑮᓇᐅᔭᓕᐊᕐᓂᑦ ᑮᓇᐅᔾᔭᒃᓴᓚᐅᖅᑕᕐᓂᑦ 
ᑕᐃᔅᓱᒪᓂ ᐋᓐᓂᖅᑎᓪᓗᑎ, ᐊᒻᒪᓗ ᐃᓕᖕᓄᑦ ᓈᒻᒪᖕᓂᖅᓴᐅᖕᒪᖔᑦ.

ᓱᓕᒃᑲᓐᓂᖅ ᒪᓕᒃᑐᒥ ᒪᒃᐱᖅᑐᒐᕐᒥᑦ

ᐃᖅᑲᓇᐃᔭᐃᓐᓇᓚᐅᕐᓂᕐᒧᑦ ᐊᑐᕐᓂᑰᙱᒃᑯᕕᑦ ᐅᕝᕙᓘᓐᓃᑦ 
ᐃᖅᑲᓇᐃᔭᐃᓐᓇᕐᓂᑰᖏᒃᑯᕕᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᒥᔅᓴᐅᓴᒐᔭᖅᑐᑦ 
ᑮᓇᐅᔭᓕᐊᕐᓂᑦ ᖃᐅᔨᓇᓱᒡᓗᑎᑦ ᑕᐃᒫᔅᓴᐃᓐᓇᖅ 
ᐃᖅᑲᓇᐃᔭᖅᑎᐅᔪᖅ ᑕᐃᒪᐃᑦᑐᔅᓴᐃᓐᓇᕐᒥᑦ ᐱᓕᕆᔪᖅ 
ᑮᓇᐅᔭᓕᐊᕆᒐᔭᖅᑕᖏᓐᓂᒃ 12-ᓄᑦ ᑕᖅᑭᓄᑦ. 

*	ᖃᐅᔨᒪᒋᑦ: ᐋᓐᓂᕐᓂᕈᕕᑦ ᓇᐃᓐᓂᖅᓴᒥᑦ ᐊᕐᕌᒍ ᐃᓗᐊᓂ 
ᖃᖓᐅᓂᖓᓂ ᐅᕝᕙᓘᓐᓃᑦ ᑳᓐᑐᓛᒃᒥᑦ ᐊᑐᓪᓗᐊᖃᑦᑕᖅᑕᕐᓂᑦ, 
ᑐᓂᓯᒍᓐᓇᖅᑕᐃᑦ ᐋᔩᑎᑦᑎᔩᑦ ᐅᕝᕙᓘᓐᓃᑦ ᓇᓪᓕᐅᒃᑯᒫᓄᑦ 
ᐊᐅᓚᑦᑎᔨᐅᔪᖅ ᑎᑎᖅᑲᓂᑦ ᐃᑲᔪᖅᓱᖅᑐᓂᑦ 
ᐃᖅᑲᓇᐃᔭᑯᑖᓐᓂᖅᓴᐅᖃᑦᑕᕋᓗᐊᕋᕕᑦ, ᑲᔪᓯᒍᓐᓇᕐᓂᐊᕐᒪᑕ 
ᐊᑭᓕᖅᑕᐅᕙᒡᓗᑎᑦ ᑮᓇᐅᔭᓕᐊᕆᙵᓚᐅᖅᑕᕐᓂᑦ 
ᓈᓴᖅᑕᐅᓯᒪᔪᓂᑦ ᐊᑯᓂᐅᓂᖅᐹᒥᑦ ᐊᕐᕌᒍ ᐃᓗᐊᓂ 
ᖃᖓᐅᓂᖓᓂ ᑭᖑᓪᓕᕐᒥᑦ ᐊᕐᕌᒍᓂᑦ ᐱᖓᓱᓂᑦ.

ᐊᐱᖅᑯᑕᐅᒐᔪᒃᑐᑦ
ᐊᑕᐅᓯᑐᐊᕐᒥᓪᓕᑭᐊᖅ ᐃᖅᑲᓇᐃᔮᖃᕈᒪ?
ᐃᖅᑲᓇᐃᔮᖃᕈᕕᑦ ᐊᑕᐅᓯᐅᙱᑦᑐᒥᑦ ᐋᓐᓂᖅᑎᓪᓗᑎᑦ, WSCC-
ᑯᑦ ᑕᑯᒋᐊᖃᕋᔭᖅᑐᑦ ᑮᓇᐅᔭᓕᐊᕐᓂᑦ ᐃᖅᑲᓇᐃᔭᕐᕕᒋᔭᓕᒫᓐᓂᑦ 
ᑕᒻᒪᖅᓯᒪᙱᑦᑐᒥᑦ ᓈᓴᐃᓂᐊᕐᒪᑕ ᐲᔭᐃᕝᕕᐅᓚᐅᙱᑎᓪᓗᒍ 
ᐊᕐᕌᒍᑕᒫᑦ ᐊᑭᓖᔾᔪᑎᐅᔪᓄᑦ ᑮᓇᐅᔭᓕᐊᕐᓂᑦ ᓈᓴᐃᓂᕐᒧᑦ. 
ᑕᐃᒪᐃᒋᐊᖃᖅᑐᑦ ᐃᖅᑲᓇᐃᔭᙱᑲᐃᓐᓇᕋᓗᐊᕈᕕᑦ ᐊᓯᓐᓂᒃ 
ᐃᖅᑲᓇᐃᔮᓂᑦ. 

ᐊᑕᐅᓯᐅᙱᑦᑐᒥᑦ ᐃᖅᑲᓇᐃᔮᖃᕈᕕᑦ ᒪᑯᓂᖓ 
ᑐᓂᓯᖁᔭᐅᑐᐃᓐᓇᕆᐊᖃᖅᑐᑎᑦ:

•	ᐊᑭᓕᖅᑕᐅᔾᔪᑎᒋᓚᐅᖅᑕᕕᑦ ᓇᓕᖅᑲᖏᓐᓂᒃ ᐊᓯᖏᓐᓂᒃ ᐃᒡᕕᑦ 
ᐃᖅᑲᓇᐃᔭᕐᕕᖏᓐᓂᒃ. 

•	ᓇᓗᓇᐃᖅᓯᓂᕐᒥᑦ ᐅᓪᓗᖁᑎᒋᕙᒃᑕᓐᓂᑦ ᐊᒻᒪᓗ ᐃᑲᕐᕋᓂᑦ 
ᐃᖅᑲᓇᐃᔭᕐᕕᒋᕙᒃᑕᑎᑦ.

•	ᖃᐅᔨᒋᐊᕐᕕᐅᔪᓐᓇᖅᑐᑦ ᑐᑭᓯᒋᐊᕈᑎᒃᓴᑦ ᐊᓯᖏᓐᓄᑦ 
ᐃᖅᑲᓇᐃᔭᕐᕕᒋᔭᕐᓄᑦ ᐅᓪᓗᖁᑎᑎᑦ ᐊᒻᒪᓗ ᐊᓯᐅᔨᔭᑎᑦ ᐃᑲᕐᕋᑦ 
ᐃᖅᑲᓇᐃᔭᕐᕕᖕᓂᑦ ᓇᓗᓇᐃᖅᑕᐅᑦᑎᐊᕈᓐᓇᕐᓂᐊᕐᒪᑕ.

ᓇᖕᒥᓂᓕᑭᐊᖅ ᐃᖅᑲᓇᐃᔮᖃᕈᒪ?
ᓇᖕᒥᓂᖅ ᐃᖅᑲᓇᐃᔮᖃᕈᕕᑦ ᐊᒻᒪᓗ ᐃᖅᑲᓇᐃᔭᕈᓐᓇᙱᒃᑯᕕᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᕐᒧᑦ, ᐊᑭᓕᖅᑕᐅᔾᔪᑎᑎᑦ ᐊᑭᖓ 
ᑐᙵᕕᖃᕋᔭᖅᑐᖅ ᖃᔅᓯᐅᓂᖓᓂ ᓇᖕᒥᓂᖅ ᐃᓱᒪᖅᓱᕈᓐᓇᖅᑐᓂ 
ᓇᓛᒍᑦ  ᓇᓪᓕᐅᒃᑯᒫ ᓄᑦ ᓂᐅᕕᓚᐅᖅᑕᕐᓄᑦ ᑕᐃᑰᓇ 
ᐃᖅᑲᓇᐃᔭᖅᑐᖁᑎᓕᖕᓄᑦ ᐱᔨᑦᑎᕋᕐᓂᕐᒧᑦ ᐱᓕᕆᕝᕕᖕᒥᑦ 
ᓇᖕᒥᓂᕆᔭᕐᓂᑦ ᐊᑎᓕᐅᖅᑎᓪᓗᑎᑦ ᑖᒃᑯᓄᖓ WSCC.

ᑮᓇᐅᔾᔭᒃᓵᓄᑦ ᓈᓴᐅᓯᕆᓃᑦ ᐃᓕᐅᕋᖅᑕᐅᓲᑦ 
ᐊᒻᒪᓗ ᓇᓗᓇᐃᔭᖅᑕᐅᓲᑦ ᑮᓇᐅᔭᓕᐊᓄᑦ 
ᐊᑭᓕᖅᑕᐅᔾᔪᑎᓕᕆᔨᒻᒪᕆᖕᓄᑦ WSCC ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᓂ. ᐊᐱᖅᑯᑎᒃᓴᖃᕈᕕᑦ ᖃᓄᖅ ᑮᓇᐅᔭᓕᐊᑎᑦ 
ᓈᓴᖅᑕᐅᓯᒪᖕᒪᖔᑦ ᖃᐅᔨᒋᐊᕐᕕᒋᓗᒍᑦ ᐋᔩᑎᑦᑎᔨ 
ᐅᕝᕙᓘᓐᓃᑦ ᓇᓪᓕᐅᒃᑯᒫᓄᑦ ᐊᐅᓚᑦᑎᔨᐅᔪᖅ. ᐃᓕᖕᓄᑦ 
ᐊᑐᐃᓐᓇᐅᑎᑦᑎᒍᓐᓇᖅᑐᑦ ᓇᓗᓇᐃᔭᖅᓯᒪᑦᑎᐊᖅᑐᒥᑦ 
ᐊᕕᒃᑐᖅᓯᒪᔪᒥᑦ ᑮᓇᐅᔾᔭᒃᓵᒧᑦ ᓈᓴᐅᓯᕆᓂᐅᔪᓂᑦ 
ᐊᒻᒪᓗ ᖃᐅᔨᒋᐊᕐᓗᑎᑦ ᑮᓇᐅᔭᓕᐊᓄᑦ 
ᐊᑭᓕᖅᑕᐅᔾᔪᑎᓕᕆᔨᒻᒪᕆᖕᒧᑦ ᐃᓕᖕᓂᑦ ᑭᒡᒐᖅᑐᐃᓗᑎᒃ 
ᐊᐱᖅᑯᑎᒃᓴᖃᕐᓂᕈᕕᑦ.

